74 Consilium
In consilio quatuor debent considerari: expediens, facile, certum, securum. Et hiis contraria debent deuitari, scilicet, dampnosum, difficile, incertum, periculosum. Vnde, ille qui dat consilium, ceteris paribus, debet preponere expediens dampnoso, facile difficili, certum incerto, secursum periculoso, Prou. 12[:18]: Est sanitas vbi multa consilia. 
Circa consilium aliqua sunt laudabilia. Primo, consilium requirere, Tob. 4[:19]: Consilium semper a sapiente requiras, ergo eligendus est sapiens.
 Secundo, consiliarium bonum eligere, [Eccli. 37:17]: Cor boni consilii statue. Tercio, eligendus est senex et expertus], Eccli. 25[:7]: Quam speciosa senis sapientia. Ideo, rex Roboam pene amisit regnum quia adhesit consiliis iuuenum, 3 Reg. 12[:8-16]. 
Set in hiis omnibus Deus est summus consiliator, Ysidorus, [Etymologiarum], magni consilii angelus. Nec mirum quia super eum requiescit spiritus consilii, Ysai. 11[:2]. Propterea quandoque sicut inferiores artifices faciunt superiora architectus immitatur, sicut Deus, quandoque consilia inferiorum dissipat, Psal. [32:10]: Dominus dissipat consilia gentium. Et hoc precipue contra presumptores de ingeniis suis, Ysai. 8[:10]: Inite consilium, et dissipabitur. Vnde, 2 Reg. 17[:14]: Nutu Domino dissipatum est consilium Achitophel. Eccli. 4[:23]: A malo conserva animam tuam. 
Vnde, Gregorius, nullus tibi fidelior esse poterit, quam qui non tua, sed te diligit. Jacob adquiescens matris sue consiliis prelatus est fratri suo maiori et benedictionem a patre recepit, Gen. 27[:5-27]. Mater sciens hoc procedere a Spiritu Sancto dixit Iacob timenti sibi de malediccione In me sit, inquit, malediccio hec, fili mi, [Gen. 27:13]. Quasi dicit, si sit maledictio humana est non diuina. Immo talis est benedictio diuina, Psal. [1:1]: Beatus vir qui non abiit in consilio impiorum. 
Vnde, sic de consiliis et preceptis diuinis, sicut de custodibus regionis alicuius qui preseruant ab occasionibus malorum intrancium ne intrent sic debet homo cor seruare, Prou. 2[:11]: Consilium custodiet te. Vnde et Eliachim sacerdos, contra Holofernem, precepit filiis Israel quod obseruarent angustia montium per quos posset esse transitus ad Ierusalem, Iudith [4:5-6]. Set sicut videmus quod terreni principes demandant sua precepta omnibus set consilia sua nisi paucis secretariis suis, sic

Christus vltra communia precepta que dat omnibus, sic quedam consilia paucis de quibus, Prou. 12[:20]: Qui timent pacis, sequitur consilia eos gaudium. Et quibus consiliis quedam respiciunt carnis cohercionem, [1] Cor. 7[:25]: De virginibus preceptum Domini non habeo, etc.
� ergo ... sapiens ] Lambeth 23 om. F.128.








